
Annwyl Jenny 
 

Rwy'n croesawu ymchwiliad y Pwyllgor Cydraddoldeb a Chyfiawnder Cymdeithasol i 

Gynllun Gweithredu Cymru Wrth-hiliol. Cyn iddo ymddangos gerbron y Pwyllgor ddydd Llun 

4 Rhagfyr 2023. Gweler tystiolaeth wedi'i hatodi ar gyfer pob un o'r amodau gorchwyl. Mae 

tystiolaeth benodol i Iechyd, Addysg, Tai a Throsedd a Chyfiawnder wedi'i chymeradwyo 

gan y Gweinidogion priodol.  

 

Mae data manwl  a phenodol sy'n gysylltiedig ag Addysg, Iechyd, Tai a Throsedd a 

Chyfiawnder, wedi'u hatodi fel Atodiad 1. Mae gwaith yr Uned Tystiolaeth Gwahaniaethau ar 

Sail Hil yn rhedeg ar draws y meysydd polisi. Cyflwynir tystiolaeth ychwanegol yr Uned 

Tystiolaeth Gwahaniaethau ar Sail Hil fel Atodiad 2.  

 

Mae'r flwyddyn gyntaf o roi Cynllun Gweithredu Cymru Wrth-hiliol ar waith wedi 

canolbwyntio'n helaeth ar osod y sylfeini ar gyfer newid diwylliannol a systemig dyfnach. 

Rydym wedi datblygu ein strwythurau, prosesau a pholisïau llywodraethu ac wedi ffurfio tîm 

gweithredu Cynllun Gweithredu Cymru Wrth-hiliol. Er bod cynnydd wedi'i wneud o ran rhoi 

Cynllun Gweithredu Cymru Wrth-hiliol ar waith, mae cryn ffordd i fynd o hyd. Bydd ail 

fersiwn Cynllun Gweithredu Cymru Wrth-hiliol yn canolbwyntio'n gryf ar weithredu a 

chyflawni.   

 

Rwy'n parhau'n ymrwymedig iawn i greu Cymru wrth-hiliol erbyn 2030 ac i hyrwyddo 
cydraddoldeb, amrywiaeth a chynhwysiant ym mhob ffurf.  

Yr eiddoch yn gywir,  

 
Jane Hutt AS/MS 
Y Gweinidog Cyfiawnder Cymdeithasol a'r Prif Chwip 
Minister for Social Justice and Chief Whip 

Papur tystiolaeth ysgrifenedig i'r Pwyllgor Cydraddoldeb a Chyfiawnder 
Cymdeithasol ar gyfer Ymchwiliad i roi Cynllun Gweithredu Cymru Wrth-hiliol 
ar waith ddydd Llun 4 Rhagfyr 2023  

 
1. Camau trawslywodraethol a thraws-sectoraidd i gyflawni Cynllun 
Gweithredu Cymru Wrth-hiliol  
 
Mae'n bleser gennyf rannu'r cynnydd o ran rhoi Cynllun Gweithredu Cymru Wrth-
hiliol ar waith.  

Mae gan Gynllun Gweithredu Cymru Wrth-hiliol strwythur llywodraethu ac 
atebolrwydd cadarn a gaiff ei arwain a'i oruchwylio gan y Grŵp Atebolrwydd Allanol. 
Caiff y grŵp ei gyd-gadeirio gan yr Ysgrifennydd Parhaol a chan yr academydd 
Emmanuel Ogbonna, ac mae'n cwrdd bob deufis. Mae'r grŵp yn cynnwys wyth 
arbenigwr gwrth-hiliaeth allanol ac 11 cynrychiolydd cymunedol, gan ddarparu 
cymorth a her adeiladol i sicrhau atebolrwydd. Ceir Grŵp Cymorth a Her Mewnol 
trawslywodraethol hefyd sy'n cefnogi'r gwaith o gyflawni ym mhob grŵp yn 
Llywodraeth Cymru. Mae Tîm Gweithredu ar waith i arwain y dasg o gydlynu 
cyflawniad Cynllun Gweithredu Cymru Wrth-hiliol trawslywodraethol ac mae'n 
cynnwys amrywiaeth o bobl â phrofiad byw o hiliaeth. Yn ogystal, mae pob maes 
polisi yn y cynllun wedi sefydlu is-grwpiau gyda swyddogion polisi, arbenigwyr a 
chynrychiolwyr cymunedol er mwyn cefnogi'r gwaith o gyflawni ymrwymiadau o fewn 
y cynllun a darparu mecanwaith atebolrwydd pellach.  

Rwyf wedi cynnal cyfarfodydd dwyochrog gyda phob gweinidog Cabinet i 
atgyfnerthu'r angen am gamau trawslywodraethol i ysgogi cynnydd a phwysigrwydd 
y camau hynny. Mae pob Gweinidog yn ymrwymo'n llwyr i gyflawni'r cynllun.  

Mae Llywodraeth Cymru yn darparu rôl arwain gref ac amlwg wrth symud Cynllun 
Gweithredu Cymru Wrth-hiliol yn ei flaen. Rwyf wedi cymryd camau rhagweithiol i 
ymgysylltu â phob sefydliad sector cyhoeddus i gymryd cyfrifoldeb am roi amcanion 
Cynllun Gweithredu Cymru Wrth-hiliol ar waith. Cynhaliwyd Uwchgynhadledd Gwrth-
hiliaeth Un Gwasanaeth Cyhoeddus Cymru gan Lywodraeth Cymru ym mis Mai, lle 
bu imi bwysleisio'r shifft angenrheidiol o gamau rhethregol i ddiriaethol.  

Mae Llywodraeth Cymru yn y broses o recriwtio i Fforymau Rhanbarthol Cynllun 
Gweithredu Cymru Wrth-hiliol, a fydd yn hwyluso dealltwriaeth o brofiad byw ac yn 
cadarnhau ymgysylltiad uniongyrchol â phobl Ddu, Asiaidd ac Ethnig Leiafrifol ledled 
Cymru.  

I gael tystiolaeth fanylach a data penodol sy'n gysylltiedig ag Addysg, Iechyd, Tai a 
Throsedd a Chyfiawnder, cyfeiriwch at Atodiad 1.  

2. Cynnydd a threfniadau monitro ar gyfer Cynllun Gweithredu Cymru Wrth-
hiliol  

Mae'r mecanweithiau cynhwysfawr canlynol ar waith i ysgogi ac olrhain gweithrediad 
Cynllun Gweithredu Cymru Wrth-hiliol ledled Llywodraeth Cymru:  



I. Llunio adroddiadau rheolaidd: Mae pob maes polisi'n darparu adroddiadau 
rheolaidd, yn darparu diweddariadau ar eu cynnydd a'u cyfraniadau at nodau 
Cynllun Gweithredu Cymru Wrth-hiliol.  

II. Mesurau Atebolrwydd: Mae'r Grŵp Atebolrwydd Allanol yn ymgynnull bob 
deufis, gan sicrhau bod meysydd polisi'n glynu wrth yr ymrwymiadau a 
amlinellwyd yn y Cynllun.  

III. Ymgysylltu â Chymunedau: Mae cyfarfodydd chwarterol gyda chynrychiolwyr 
Fforwm Hil Cymru a gweminarau misol yn hwyluso'r broses o adrodd yn 
uniongyrchol ar gynnydd Cynllun Gweithredu Cymru Wrth-hiliol, gan sicrhau 
bod safbwyntiau cymunedol yn ganolog i waith cyflawni'r cynllun.  

IV. Ymgysylltiad Lleol: Bydd Fforymau Rhanbarthol yn cael eu sefydlu i rymuso 
cymunedau lleol i gymryd rhan wrth fonitro effaith Cynllun Gweithredu Cymru 
Wrth-hiliol a chynnig mewnwelediad ac arbenigedd.  

V. Mesur Effaith: Mae'r Uned Tystiolaeth Gwahaniaethau ar Sail Hil yn datblygu 
fframwaith i olrhain cynnydd ac i fesur effaith Cynllun Gweithredu Cymru 
Wrth-hiliol ar draws y sector cyhoeddus ehangach yng Nghymru.  

VI. Rôl y Sector Cyhoeddus a'r Trydydd Sector: Mae awdurdodau lleol, iechyd, 
addysg a'r trydydd sector a gynrychiolir yn ein strwythurau llywodraethu yn eu 
tro, wrthi'n cyfrannu at weithredu Cynllun Gweithredu Cymru Wrth-hiliol ac yn 
ei fonitro. Mae CLlLC, CGGC, TUC Cymru a'r Comisiwn Cydraddoldeb a 
Hawliau Dynol i gyd yn aelodau o'r Grŵp Atebolrwydd Allanol, yn cyfrannu at 
fewnwelediadau, ac yn cynrychioli eu priod sectorau i sicrhau cynnydd 
Cynllun Gweithredu Cymru Wrth-hiliol  

VII. Gwella'r gwaith o Dracio Cynnydd: Mae sianeli cyfathrebu tryloyw, sy'n 
cynnwys fforymau rhanbarthol, yn annog ymgysylltiad â'r cyhoedd, wrth i'r 
gwaith o integreiddio Cynllun Gweithredu Cymru Wrth-hiliol yn gynlluniau a 
ariennir gan grantiau bwysleisio ein hymrwymiad i egwyddorion gwrth-hiliol. 
Mae gwaith Busnes Cymru o roi ei Gynllun Gweithredu Gwrth-hiliol ar waith 
yn gosod esiampl nodedig o weithredu'n barhaus ar draws sectorau.  

3. Uned Tystiolaeth Gwahaniaethau ar Sail Hil a chasglu a dadansoddi data 
 
Mae'r Uned Tystiolaeth Gwahaniaethau ar Sail Hil yn gwella argaeledd, ansawdd, 

manylder a hygyrchedd tystiolaeth ar gydraddoldeb, hil ac anabledd er mwyn i ni 

ddeall anghydraddoldebau hiliol ledled Cymru.  Mae'r Uned wedi bod yn datblygu tair 

rhaglen: cyflawni prosiectau tystiolaeth, datblygu fframwaith gwerthuso Cynllun 

Gweithredu Cymru Wrth-hiliol a chefnogi eraill gyda thystiolaeth o'r Cynllun.  

 

Mae'r prosiectau a gyflawnir gan yr Uned Tystiolaeth Gwahaniaethau ar Sail Hil yn 

cynnwys archwiliad o fylchau mewn nodweddion gwarchodedig yn ystadegau 

Llywodraeth Cymru. Caiff ymchwil ei chwmpasu gan archwilio'r galluogwyr i gasglu 

data cydraddoldeb. Cynhaliwyd arolwg peilot ar amrywiaeth arweinwyr mewn cyrff 

sector cyhoeddus a sut y caiff data amrywiaeth y gweithlu eu casglu.  

Mae asesiad dichonoldeb o hwb sampl ethnigrwydd i Arolwg Cenedlaethol Cymru yn 

mynd rhagddo. Cyhoeddwyd datganiad ystadegol o Gyfrifiad ethnigrwydd ym mis 

Gorffennaf 2023. Cyhoeddwyd is-adroddiad ethnigrwydd o adroddiad Llesiant Cymru 

ym mis Medi 2023.  

 



Mae Uned Tystiolaeth Gwahaniaethau ar Sail Hil yn datblygu fframwaith gwerthuso a 

fydd yn amlinellu pa fesurau allweddol sydd eisoes yn bodoli a beth sydd ei angen i 

gadarnhau mesurau cyffredinol ychwanegol ar draws meysydd polisi ac o'u mewn. 

Mae'r gwaith hwn yn cael ei gyflawni ar y cyd ag is-grŵp tystiolaeth y Grŵp 

Atebolrwydd Allanol, sy'n cynnwys arbenigwyr mesur a bydd yn cael ei gyhoeddi ar 

ddechrau 2024. Bydd yr Uned Tystiolaeth Gwahaniaethau ar Sail Hil yn canolbwyntio 

ar gasglu profiadau byw pobl o gefndiroedd lleiafrifoedd ethnig er mwyn mesur a 

deall effaith. Mae'r Uned yn ceisio gweithio'n agos gyda'r sawl â phrofiadau byw er 

mwyn sicrhau y caiff eu safbwyntiau eu cynnwys.  

 

Caiff yr Uned ei chynrychioli o fewn strwythurau amrywiol strwythur llywodraeth 

Cynllun Gweithredu Cymru Wrth-hiliol, gan gynnwys gweithgorau'r Grŵp 

Atebolrwydd Allanol a Grŵp Cymorth a Her Mewnol a pholisi, sy'n rhannu tystiolaeth 

a gwersi o fewn Llywodraeth Cymru a chan bartneriaid allanol. Maent yn ymgysylltu 

â chydweithwyr polisi a dadansoddol ar draws pob maes polisi i sicrhau y caiff 

tystiolaeth ei hystyried o ddechrau'r broses weithredu. Mae pwysleisio'r angen am 

ddulliau cyson o gasglu data ethnigrwydd yn bwysig yn y gwaith hwn.  

 

Mae gwaith yr Uned wedi cadarnhau bod bylchau sylweddol yn y data ethnigrwydd 

sydd ar gael a'u manylder i gefnogi'r dull o fesur canlyniadau. Mae hyd a lled y 

bylchau hyn yn amrywio ar draws meysydd polisi. Mae'r Grŵp Atebolrwydd Allanol a 

mapio tystiolaeth hefyd wedi pwysleisio'r angen i gynllunio a defnyddio mwy o 

dystiolaeth o brofiad byw.  Bydd y prosiectau Uned Tystiolaeth Gwahaniaethau ar 

Sail Hil cyhoeddedig a pharhaus amrywiol yn mynd i'r afael â rhai o'r bylchau 

blaenoriaeth o ran tystiolaeth a bydd fframwaith gwerthuso Cynllun Gweithredu 

Cymru Wrth-hiliol yn darparu map ffordd o ran sut i fynd i'r afael â bylchau meintiol a 

bylchau mewn tystiolaeth profiad byw. 

 
Gweler Atodiad 2 hefyd am dystiolaeth fanylach ar waith yr Uned Tystiolaeth 
Gwahaniaethau ar Sail Hil yn erbyn y ToR hwn.  
 
3. Cynnwys pobl â phrofiad byw o weithredu Cynllun Gweithredu Cymru Wrth-
hiliol 

Roedd cyd-gynhyrchu â'r rhai sydd â phrofiad byw yn ganolog i ddatblygu Cynllun 
Gweithredu Cymru Wrth-hiliol. Mae'r dull cydgynhyrchiol hwn yn sail i'r gwaith o 
gyflawni'r cynllun.  

Caiff Cynllun Gweithredu Cymru Wrth-hiliol a'i strwythur llywodraethu eu ffurfio gan 
arbenigwyr a chynrychiolwyr amrywiol a chanddynt brofiad byw; arbenigwyr a 
chynrychiolwyr cymunedol a chanddynt brofiad byw o hiliaeth sy'n arwain y Grŵp 
Atebolrwydd Allanol ac maent yn cynnig her adeiladol a chymorth wrth roi'r cynllun ar 
waith.  

Mae Bwletin Rhanddeiliaid Gwrth-hiliol Cymru yn cyrraedd dros fil o danysgrifwyr, 
gan feithrin ymgysylltiad ar draws unigolion, sefydliadau cyhoeddus, y trydydd sector 
a'r sector preifat.  



Daeth Uwchgynhadledd Gwrth-hiliaeth Un Gwasanaeth Cyhoeddus Cymru Cynllun 
Gweithredu Cymru Wrth-hiliol â mwy na 200 o uwch-arweinwyr a chynrychiolwyr o'r 
gwasanaeth cyhoeddus datganoledig a heb ei ddatganoli yng Nghymru ynghyd. 
Mae'r adroddiad o'r uwchgynhadledd yn amlygu cynrychiolaeth eang o wasanaethau 
cyhoeddus a rhanddeiliaid, gan gynnwys unigolion o gefndiroedd Du a Lleiafrifoedd 
Ethnig: - Uwchgynhadledd Gwrth-hiliaeth Un Gwasanaeth Cyhoeddus Cymru: 
Adroddiad ar y Deilliannau | LLYW.CYMRU. 

Mae Fforwm Hil Cymru yn parhau i fod yn gyfrwng canolog i gyfathrebu'n 
uniongyrchol â sefydliadau Du, Asiaidd a Lleiafrifoedd Ethnig allweddol, lle caiff 
cyfarfodydd eu cadeirio'n rheolaidd.  

Mae gweminarau misol, a lansiwyd ym mis Medi, yn gwasanaethu fel platfform i 
randdeiliaid ledled y sectorau i olrhain cynnydd Cynllun Gweithredu Cymru Wrth-
hiliol a sicrhau ymgysylltiad parhaus y rheini sydd â phrofiadau byw wrth ffurfio'r 
gwaith o gyflawni'r cynllun. 

Mae sawl maes polisi wedi sicrhau help mentoriaid cymunedol i arwain a chynghori 
ar weithredu, gan gynnwys y tîm Gofal Plant sydd wedi penodi deg mentor gyda 
phrofiadau byw i lywio cynnydd a chyd-ffurfio eu gwaith.  

Rwy'n disgwyl i Fforymau Rhanbarthol gael eu sefydlu y flwyddyn nesaf i nodi 
profiadau byw a hwyluso ymgysylltiad uniongyrchol â phobl Ddu, Asiaidd ac Ethnig 
Leiafrifol ledled Cymru.  

Mae'r mentrau hyn yn nodi camau breision ymlaen o ran ymrwymiad Llywodraeth 
Cymru i ymgysylltiad eang, tryloywder, cynrychiolaeth amrywiol a chyfathrebu wrth 
symud nodau Cynllun Gweithredu Cymru Wrth-hiliol yn eu blaen.  

4. Cynnydd ar gyflwyno Cynllun Gweithredu Cymru Wrth-hiliol  

Mae Cynllun Gweithredu Cymru Wrth-hiliol wedi gwneud cynnydd da yn ystod ei 
flwyddyn gyntaf i feithrin ymwybyddiaeth ac integreiddio polisïau gwrth-hiliol ar draws 
sectorau. Mae hyn yn cynnwys mwy o ddeialog ar egwyddorion gwrth-hiliol, 
integreiddio polisïau mewn sectorau sy'n cynnwys iechyd ac addysg, a sefydlu'r 
Grŵp Cymorth a Her Mewnol a'r Grŵp Atebolrwydd Allanol i hwyluso ymgysylltiad 
amrywiol.  

Fodd bynnag, mae heriau'n parhau i roi'r camau cynlluniedig ar waith yn llawn. Mae 
gosod y sylfeini cychwynnol, megis y tîm gweithredu a'r strwythur llywodraethu wedi 
cymryd yn hwy na'r disgwyl.   
 
Mae'r Adroddiad Blynyddol cyntaf i'w gyhoeddi ym mis Rhagfyr yn nodi cynnydd a 
heriau. Wrth symud ymlaen, bydd mynd i'r afael â'r heriau hyn yn hanfodol i wireddu 
llawn botensial ac effaith Cynllun Gweithredu Cymru Wrth-hiliol a sicrhau cynnydd 
parhaus wrth ddileu hiliaeth ar draws sectorau Cymru a sicrhau Cymru wrth-hiliol.  

6. Ymyriadau pellach a rhwystrau wrth roi'r cynllun ar waith 

Er mwyn cefnogi Cynllun Gweithredu Cymru Wrth-hiliol yn effeithiol, mae angen nifer 
o ymyriadau: 

I. Meithrin Gallu: Mae'n hanfodol buddsoddi mewn rhaglenni hyfforddiant 
cynhwysfawr ar draws sectorau. Dylai'r rhaglenni hyn ganolbwyntio ar feithrin 
dealltwriaeth gynnil o egwyddorion gwrth-hiliol ymhlith staff a'u cyfarwyddo â'r 
ysgogiadau a'r adnoddau sydd ar gael.  

II. Ymgysylltu â'r gymuned: Mae angen datblygu a rhoi mentrau penodol i 
bolisïau ar waith gyda'r nod o gyd-gynhyrchu â chymunedau lleol. Bydd y 
mentrau hynny'n meithrin ymdeimlad o berchenogaeth a chynhwysiant mewn 
perthynas â chymell gwrth-hiliaeth.  

III. Casglu a Monitro Data: Mae cryfhau mecanweithiau casglu data yn hanfodol i 
fonitro effaith polisïau gwrth-hiliol. Bydd hyn yn sicrhau asesiad cywir o 
gynnydd ac yn helpu i nodi meysydd y mae angen sylw arnynt ar unwaith.  

IV. Ymgyrchoedd Ymwybyddiaeth y Cyhoedd: Mae lansio ymgyrchoedd 
ymwybyddiaeth y cyhoedd yn hollbwysig i addysgu'r boblogaeth ehangach 
ynghylch pwysigrwydd arferion gwrth-hiliol.  

V. Cydweithredu â'r Trydydd Sector a'r Sector Preifat: Mae cryfhau cydweithredu 
â'r trydydd sector a'r sector preifat yn hanfodol. Bydd annog y sectorau hyn i 
fabwysiadu arferion gwrth-hiliol yn eu sefydliadau yn cyfrannu'n sylweddol at 
newid ehangach mewn cymdeithas.  

Er gwaetha'r cynnydd wrth gyflawni Cynllun Gweithredu Cymru Wrth-hiliol, ceir rhai 
heriau a rhwystrau posibl. Mae’r cyd-destun cyllidebol sydd ohoni yn heriol.  

Mae angen newidiadau mewn strwythurau llywodraethu a fframweithiau gweithredol 
er mwyn ymgorffori gwrth-hiliaeth mewn sefydliadau a datgymalu strwythurau hiliol - 
mae hyn yn cymryd amser, adnoddau ac ymrwymiad.   

Mae deall yr ymyriadau pellach sydd eu hangen a'r rhwystrau yn hanfodol er mwyn 
mireinio Cynllun Gweithredu Cymru Wrth-hiliol a sicrhau dull cyfannol o ddileu 
hiliaeth mewn modd effeithiol. Bydd gwerthusiad parhaus, cydweithredu â 
rhanddeiliaid ac ymateb rhagweithiol i heriau yn cyfrannu at lwyddiant cyffredinol y 
Cynllun.  

7. Croestoriadedd 
 

Mae pwysigrwydd croestoriadedd yn hanfodol i Gynllun Gweithredu Cymru Wrth-
hiliol. Darparwyd hyfforddiant o fewn Llywodraeth Cymru gan yr Athro Nelarine 
Cornelius, ar gyfer cyd-ddealltwriaeth o groestoriadedd fel effeithiau cyfunol ffactorau 
cydamserol fel dosbarth, rhywedd, statws cymdeithasol-economaidd, anabledd, 
rhywioldeb a chenedligrwydd. Gall y cyfuniad hwn o ffactorau wella neu waethygu 
deilliannau i bobl a chânt eu hystyried yn ei ryng-gysylltedd. Mae pob is-grŵp polisi 
yn adrodd i'r Grŵp Atebolrwydd Allanol ar y deilliannau croestoriadedd yn eu 
meysydd polisi.  
 
Yn ystod cam cyd-gynhyrchu Cynllun Gweithredu Cymru Wrth-hiliol, mynegwyd rhai 
pryderon bod y ffocws ar un grŵp gwarchodedig yn unig, a bod hyn wedi defnyddio 

https://www.qmul.ac.uk/busman/staff/academic/profiles/corneliusn.html

dull syml o gymharu â'r ffyrdd gwahanol y mae hiliaeth yn gweithio i ddylanwadu ar 
fenywod ethnig leiafrifol, plant, pobl hŷn, phobl anabl a grwpiau gwarchodedig eraill. 
Soniodd llawer nad oedd ymwybyddiaeth o ran sut mae'r nodweddion gwahanol hyn 
yn rhyngweithio, gan greu mwy o anghysonderau, yn ddigon amlwg yn y Cynllun 
drafft. Bathodd Kimberlé Crenshaw, ffeminydd du, y term ‘croestoriadedd’ 
(intersectionality) er mwyn disgrifio effaith gyfunol sawl math o ormes, a sut maent 
yn rhyngweithio a sut maent yn gydgysylltiedig (Crenshaw K, 1989.). 
 
Rydym yn cydnabod bod gan fenywod ethnig leiafrifol, er enghraifft, faich trymach yn 
eu profiad hwy o hiliaeth, er enghraifft drwy eu profiad uniongyrchol o wasanaethau 
mamolaeth, neu wrth arwain ymgysylltiad ag ysgolion neu wasanaethau 
cymdeithasol ar ran eu henoed a'u teuluoedd. Rydym yn cydnabod hefyd bod dynion 
ifanc ethnig leiafrifol, er enghraifft, yn fwy tebygol na grwpiau eraill i gael eu stopio 
a'u chwilio gan yr heddlu. Yn yr un modd, mae'r systemau a'r prosesau sy'n effeithio 
ar ffoaduriaid a gweithwyr mudol yn wahanol iawn i'r rhai sy'n effeithio ar bobl ethnig 
leiafrifol sydd â'r hawl barhaol i fyw ym Mhrydain. Mae amgylchiadau cymdeithasol-
economaidd neu ‘ddosbarth’ yn chwarae rôl ychwanegol mewn cadw pobl ethnig 
leiafrifol dan ormes. Mae pobl ethnig leiafrifol yng Nghymru dros ddwywaith yn fwy 
tebygol na phobl Wyn i fyw yn y 10 y cant o'r rhannau mwyaf difreintiedig yng 
Nghymru (20.6 y cant o bobl ethnig leiafrifol, o gymharu ag 8.3 y cant o bobl Wyn). 
Pobl Ddu sydd fwyaf tebygol o fyw yn y 10% o'r rhannau mwyaf difreintiedig yng 
Nghymru, gyda 35 y cant o'r holl bobl Ddu yn y byw yn yr ardaloedd hyn. Mae dros 1 
o bob 10 o'r bobl sy'n byw yn y 10% o ardaloedd mwyaf difreintiedig yn dod o 
grwpiau ethnig leiafrifol, er eu bod ond yn cynrychioli 5% o gyfanswm y boblogaeth 
yng Nghymru (Llywodraeth Cymru, 2020). 
 
Mae'r ddealltwriaeth hon yn hanfodol wrth ffurfio a gweithredu polisïau yng Nghynllun 
Gweithredu Cymru Wrth-hiliol. Mae croestoriadedd yn amlygu'r angen i gydnabod 
nad yw gwahaniaethu a manteision yn seiliedig ar un hunaniaeth yn unig ond yn 
deillio o ryngweithiad cymhleth o sawl categoreiddiad cymdeithasol. Mae canllawiau 
clir wedi'u darparu bod angen ystyried sut mae meysydd polisi priodol o fewn Cynllun 
Gweithredu Cymru Wrth-hiliol yn cyfrif am y croestoriadau hyn i sicrhau eu bod yn 
mynd i'r afael yn ddigonol â'r profiadau a'r heriau amrywiol y mae grwpiau gwahanol 
yn eu hwynebu ar sail eu hunaniaethau croestoriadol. Mae'r dull hwn yn sicrhau 
gweithrediad cynhwysfawr a chynhwysol o'r cynllun, gan gyfrif am y profiadau a'r 
anghydraddoldebau amrywiol y mae grwpiau demograffig gwahanol yn dod ar eu 
traws.  
 



Atodiad 1:  
Y Gymraeg ac Addysg 
• Mae ysgolion a'r gweithlu addysg yn recriwtio athrawon o gymunedau ethnig 

leiafrifol. Mae'r Cynllun Recriwtio Pobl Ddu, Asiaidd a Lleiafrifoedd Ethnig ar gyfer 
Addysg Gychwynnol i Athrawon yn nodi camau gweithredu a lle mae gwaith yn 
parhau, cydweithrediad â'r sector AGA.  

• Mae ein cynllun cymhellion AGA i athrawon dan hyfforddiant ethnig leiafrifol ar 
gael am ail flwyddyn gyda grant o hyd at £5,000, a delir mewn dau randaliad i 
fyfyrwyr cymwys sy'n dechrau eu rhaglenni AGA ôl-raddedig ym mlwyddyn 
academaidd 2023/24.  

• Mae Llywodraeth Cymru wedi gweithio gyda'r Brifysgol Agored i ehangu'r pynciau 
uwchradd sydd ar gael drwy'r llwybrau AGA amgen, gan gynnig cyrsiau TAR 
rhan-amser a chwrs TAR ar sail cyflogaeth (TAR gyda chyflog) i athrawon dan 
hyfforddiant na allant ddilyn cymwysterau AGA amser llawn. Mae'r pynciau 
ychwanegol ar gael o'r flwyddyn academaidd hon (Blwyddyn Academaidd 
2023/24).  

• Mae Llywodraeth Cymru'n darparu grantiau hyfforddiant a chyfraniad cyflog i 
fyfyrwyr dan hyfforddiant cymwys sy'n ymgymryd â'n TAR ar sail cyflogaeth (TAR 
gyda chyflog) ledled Cymru ac rydym wedi ymrwymo i barhau â'r cyllid grant hwn 
i athrawon dan hyfforddiant newydd am ddwy flynedd academaidd arall, 
AY2024/25 ac AY2025/26. Mae'r dull hwn yn cefnogi athrawon dan hyfforddiant 
sy'n methu â chael darpariaeth AGA amser llawn, ac ysgolion i ddatblygu eu 
gweithlu o fewn eu cymuned.  

• Mae Llywodraeth Cymru yn parhau i gefnogi ein Mentoriaid AGA Cymunedol, 
gan roi cyllid i bob Partneriaeth AGA yng Nghymru i'w galluogi i gael gafael ar 
unigolion sydd â'r profiad byw a'r wybodaeth i gefnogi a herio'r gwaith o roi eu 
cynlluniau recriwtio athrawon AGA Du, Asiaidd ac Ethnig Leiafrifol unigol ar 
waith.  

• Cafodd prosiect Dysgu Proffesiynol Amrywiaeth a Gwrth-hiliaeth (DARPL) 
Llywodraeth Cymru ei lansio'n ffurfiol yn ystod hydref 2022, ac mae'n hollbwysig 
er mwyn gwireddu'r Cwricwlwm i Gymru a sicrhau safonau a dyheadau uchel i 
bawb.  

• Mae'r prosiect yn cael effaith gynyddol ar draws Cymru gyfan, gydag 20,000 o 
arweinwyr ac addysgwyr yn cymryd rhan mewn digwyddiadau byw, 
ymgyngoriadau ac adnoddau anghydamseredig yn ystod blwyddyn academaidd 
22/23 yn unig.  

• Mae gwaith i gasglu amrywiaeth o wybodaeth am ymgysylltu ac effaith mewn 
perthynas â DARPL yn mynd rhagddo ar hyn o bryd.  Cafodd darpariaeth wrth-
hiliol DARPL i uwch-arweinwyr a llywodraethwyr o'r sector ysgolion ei 
chymeradwyo gan yr Academi Genedlaethol ar gyfer Arweinyddiaeth Addysgol 
ym mis Mai 2023.   

• Symudodd prosiect DARPL ymlaen i weithredu cam 2 ym mis Medi 2023. Mae 
hyn yn cynnwys ymestyn campws rhithwir DARPL; mireinio cymuned ymarfer 
hydredol, gwaith wedi'i deilwra gyda chonsortia addysg ac awdurdodau lleol a 
ffocws allweddol ar ledaenu ehangach, gan gynnwys allgymorth rhyngwladol.  

• Rhoddodd cynrychiolwyr DARPL brif araith a sesiynau galw heibio yng 
nghynhadledd flynyddol Cymdeithas Ymchwil Addysgol Prydain ym mis Medi a 
mynychodd un o cynrychiolwyr DARPL Gynhadledd Arweinyddiaeth Ryngwladol 

https://www.llyw.cymru/cynllun-recriwtio-pobl-ddu-asiaidd-lleiafrifoedd-ethnig-ar-gyfer-addysg-gychwynnol-i-athrawon-html
https://www.llyw.cymru/cynllun-recriwtio-pobl-ddu-asiaidd-lleiafrifoedd-ethnig-ar-gyfer-addysg-gychwynnol-i-athrawon-html
https://www.llyw.cymru/tystysgrif-addysg-i-raddedigion-tar-cyflogedig
https://www.llyw.cymru/tystysgrif-addysg-i-raddedigion-tar-cyflogedig
https://darpl.cymru/


Jamaica a'r DU, er mwyn rhoi cyflwyniad ar waith cydweithredol sy'n 
canolbwyntio ar DARPL rhwng Cymru a Jamaica.  

• Mae Cymru wedi arwain y ffordd, gan fod y rhan gyntaf o'r DU i'w gwneud hi'n 
ofynnol i addysgu am hanes a phrofiadau pobl Ddu, Asiaidd ac Ethnig Leiafrifol 
yn y Cwricwlwm newydd i Gymru. Dechreuwyd ar y gwaith o gyflwyno hyn i 
ysgolion cynradd ym mis Medi 2022, ac o fis Medi 2023, caiff y cwricwlwm i 
Gymru ei addysgu mewn ysgolion a lleoliadau ledled Cymru a bydd ein gwaith o 
gyflwyno fesul cam yn parhau o flwyddyn i flwyddyn mewn ysgolion uwchradd.  

• Er mwyn cefnogi'r gwaith o gyflwyno ein Cwricwlwm i Gymru newydd a'n 
hathrawon dan hyfforddiant, mae Llywodraeth Cymru wedi gweithio gyda sector 
AGA i ddatblygu Meini Prawf ar gyfer Achredu Rhaglenni AGA yng Nghymru 
wedi'i adnewyddu. Mae'r meini prawf wedi'u hadnewyddu yn datgan yn benodol 
ei bod yn ofynnol i'r holl raglenni AGA yng Nghymru fod yn wrth-hiliol, ac mae'n 
rhoi adnoddau i athrawon dan hyfforddiant allu creu amgylcheddau dysgu gwrth-
hiliol i'n plant a'n pobl ifanc.  

• Gwobr addysgu proffesiynol newydd Llywodraeth Cymru: Cafodd Gwobr Betty 
Campbell MBE, am hyrwyddo cyfraniadau a safbwyntiau cymunedau Du, Asiaidd 
ac Ethnig Leiafrifol, ei rhoi am y tro cyntaf yn 2022 i Ysgol Uwchradd Llanwern 
yng Nghasnewydd.  

• Bydd Llywodraeth Cymru yn cyhoeddi ei chanllawiau ysgol anstatudol newydd i 
ddisgyblion Sipsiwn, Roma a Theithwyr ym mis Tachwedd. Gan ddefnyddio 
enghreifftiau ymarferol effeithiol, bydd y canllawiau yn helpu athrawon i wella'u 
gwybodaeth a'u dealltwriaeth o anghenion disgyblion Sipsiwn, Roma a Theithwyr 
ac yn mynd i'r afael â'r heriau y gall disgyblion gael profiad ohonynt; a sut i 
chwalu'r rhwystrau i ddeall eu diwylliannau. Mae hyn yn cynnwys syniadau i 
ymgysylltu â chymunedau lleol.  
 

• Mewn Addysg Bellach (AB), sefydlwyd grŵp llywio ymroddedig i sicrhau y caiff 
y rhaglen waith ei chyd-gynhyrchu gan y bobl sydd â phrofiad byw ac arbenigedd 
ar wrth-hiliaeth.  

• Mae gan bob sefydliad AB yng Nghymru gynllun gweithredu gwrth-hiliaeth ar 
waith bellach, a gefnogir gan ganllawiau a gomisiynwyd gan y Grŵp 
Arweinyddiaeth Du.  

• Mae “metafyd” cwricwlwm gwrth-hiliol AB unigryw yn cael ei ddatblygu, dan 
arweiniad Coleg Caerdydd a'r Fro, a bydd yn cael ei gyflwyno ledled Cymru o 
2023/24 ymlaen.  

• Mae rhaglen DARPL yn cael ei hymestyn i'r sector AB o 2022/23 ymlaen, gan 
ddechrau gyda chyfres ddysgu broffesiynol i uwch-arweinwyr.  

• Yn y sector Addysg Uwch, Cyngor Cyllido Addysg Uwch Cymru (CCAUC) sy'n 
rhoi Cynllun Gweithredu Cymru Wrth-hiliol ar waith. Ymhlith y cyflawniadau sy'n 
werth sylw hyd yma mae sefydlu rhwydwaith gwrth-hiliaeth cadarn, cyhoeddi 
adroddiadau cydraddoldeb hil, a darparu canllawiau ar fonitro 
anghydraddoldebau.  

• O fis Ebrill 2024 ymlaen, bydd y cyfrifoldeb hwn yn symud i'r Comisiwn Addysg 
Drydyddol ac Ymchwil, a fydd yn meddu ar amrywiaeth eang o bwerau, gan 
gynnwys cyfrifoldeb rheoleiddio am addysg drydyddol ac addysg uwch yng 
Nghymru. 

• Cefnogwn y gwaith o ddarparu cyllid gwella i awdurdodau lleol a Chyngor Cyllido 
Addysg Uwch Cymru 

https://www.llyw.cymru/sites/default/files/publications/2018-09/meini-prawf-ar-gyfer-achredu-rhaglenni-addysg-gychwynnol-athrawon-yng-nghymru.pdf
https://www.antiracism.wales/cy/


• Mae Cyngor y Gweithlu Addysg yn gweithio gyda sefydliadau fel Gyrfa Cymru i 
roi cyngor a hyrwyddo gyrfaoedd ym myd addysg. 

• Rydym yn parhau i weithio gyda Chyngor y Gweithlu Addysg i ddatblygu 
adroddiadau o geisiadau a derbyniadau lleiafrifoedd ethnig i gymwysterau AGA 
fel rhan o'u prosesau monitro ac adrodd misol parhaus.  

• Gwella meithrin gallu a chynaliadwyedd wrth symud ymlaen, bydd cam 2 DARPL 
yn cynnwys buddsoddiad sylweddol mewn gwaith ymgynghorol haen ganol. 
Mae'r gwaith hwn eisoes yn mynd rhagddo, gydag ymgysylltiad cadarnhaol gan 
gonsortia rhanbarthol, awdurdodau lleol, Cymwysterau Cymru ac Estyn ar 
ddechrau tymor yr hydref.  
 

• Ym maes y Gymraeg, galwodd swyddogion Cymraeg 2050 grŵp o randdeiliaid 
allweddol ynghyd i safoni set o derminoleg cyfrwng Cymraeg gyda chanllawiau.  

• Cyhoeddodd Gwasanaethau Gwybodaeth a Dadansoddi Llywodraeth Cymru 
ddadansoddiad manwl o ddata Cyfrifiad 2021 mewn perthynas ag ethnigrwydd 
siaradwyr Cymraeg. 

• Cafodd digwyddiad panel, sef y cyntaf o'i fath yng Nghymru, i ddysgu am 
brofiadau siaradwyr Cymraeg ethnig leiafrifol ei gomisiynu gan bartner i Is-adran 
Cymraeg 2050, sef y Coleg Cymraeg Cenedlaethol, ar y cyd â Choleg Caerdydd 
a'r Fro. Cynhaliwyd y digwyddiad, sef Perthyn, yn y Senedd ar 20 Mawrth 2023, 
ac roedd llawer o bobl yn bresennol a chafwyd adborth da ganddynt.  

• Mae'r Ganolfan Dysgu Cymraeg Genedlaethol yn adolygu ei gwaith ar wrth-
hiliaeth drwy'r amser, ac mae yn y broses o ddatblygu strategaeth Cydraddoldeb, 
Amrywiaeth a Chynhwysiant gyffredinol. 

 

 

 

 

 

 

 

 

 

 

 

 



Iechyd a gofal cymdeithasol  
Yn y maes Iechyd a Gwasanaethau Cymdeithasol, gwnaeth y gwaith o sefydlu 
Bwrdd Gweithredu a Her dan gadeiryddiaeth Judith Paget, Prif Weithredwr GIG 
Cymru a Chyfarwyddwr Cyffredinol y Grŵp Iechyd a Gwasanaethau Cymdeithasol 
yn Llywodraeth Cymru ddarparu mecanwaith llywodraethu ac atebolrwydd cryf i 
gyflymu Cynllun Gweithredu Cymru Wrth-hiliol.  
 

At hynny, mae dangos arweinyddiaeth ar y lefel uchaf yn y Grŵp wedi sicrhau bod y 
camau gwrth-hiliol wedi cadw proffil oherwydd y cylch craffu, ac wedi galluogi 
arweinwyr polisi i symud camau gweithredu ymlaen gyda phartneriaid allweddol. 
Mae'r Bwrdd wedi gwahodd partneriaid a rhanddeiliaid allanol i gyflwyno'r rhwystrau 
a'r heriau sy'n eu hwynebu wrth roi Cynllun Gweithredu Cymru Wrth-hiliol ar waith ac 
i weithredu fel cyfaill beirniadol.  
 
Mae gweithgor Cynllun Gweithredu Cymru Wrth-hiliol Gofal Cymdeithasol yn dwyn 
ynghyd bartneriaid, rhanddeiliaid allweddol ac aelodau'r Grŵp Atebolrwydd Allanol i 
sicrhau atebolrwydd ar y cyd ac i roi sicrwydd i Fwrdd Gweithredu a Her 
Cydraddoldeb, Amrywiaeth a Chynhwysiant fod camau gweithredu gofal 
cymdeithasol yn cyflawni yn erbyn y nodau yn y cynllun.  
 
• Caiff cynnydd a heriau o ran rhoi camau gweithredu penodau Iechyd a Gofal 

Cymdeithasol Cynllun Gweithredu Cymru Wrth-hiliol ar waith eu monitro gan 
fecanweithiau atebolrwydd wedi'u teilwra, gan gynnwys Gweithgor Gofal 
Cymdeithasol a Bwrdd Gweithredu a Her Iechyd a Gwasanaethau Cymdeithasol. 
Mae'r mecanweithiau hyn wedi cynnal cefnogaeth lefel uchel gan y Tîm 
Cyfarwyddwyr Gweithredol sydd wedi gweithio trwy'r Bwrdd, i ddarparu dull ar y 
cyd o fynd i'r afael â rhwystrau systemig a materion o ran adnoddau.  

• Am y tro cyntaf yn 22/23, bu'n rhaid i bob Cadeirydd Bwrdd y GIG yng Nghymru 
ymateb i'r Gweinidog Iechyd a Gwasanaethau Cymdeithasol er mwyn amlinellu 
pa gamau yr oeddent hwy a'u haelodau Bwrdd wedi'u cymryd, er mwyn dangos 
arweinyddiaeth wrth-hiliol yn eu sefydliad GIG.  

• Bu'n rhaid i bob aelod Bwrdd ym mhob sefydliad GIG yng Nghymru nodi amcan 
datblygiad personol sy'n cynnwys gwrth-hiliaeth. Bu'n rhaid i bob un o 
sefydliadau'r GIG hefyd lunio cynllun gweithredu gwrth-hiliol ac ymroi i roi gwybod 
am anghydraddoldeb ym mhrofiad y gweithle a gweithredu arno.  

• Rhoddir gwybod am waith y Gweithgor Gofal Cymdeithasol yn rheolaidd i'r uwch 
dîm arwain gofal cymdeithasol, a bydd uwch-aelodau'r sector gofal cymdeithasol 
yn bresennol yn y grŵp. Mae cyflawni hefyd yn rhan o gynllun busnes Gofal 
Cymdeithasol Cymru a rhoddir gwybod amdano i'r Bwrdd yn chwarterol.  

• Bydd data'r gweithlu ar gyfer iechyd a gofal cymdeithasol yn cael eu dadansoddi 
ac adroddir arnynt am y tro cyntaf trwy gyflwyno Safon Cydraddoldeb Hil y 
Gweithlu gyda dangosyddion yn mesur annhegwch o ran arwain a dilyniant gyrfa, 
DPP a hyfforddiant, prosesau disgyblu a gallu a Bwlio, aflonyddu a 
gwahaniaethu.  

• Mae Diverse Cymru wedi cwblhau archwiliad o holl bolisïau'r gweithlu GIG Cymru 
o safbwynt gwrth-hiliol. Caiff argymhellion yr archwiliad eu hymgorffori yn y 
protocol ar gyfer datblygu ac adolygu holl bolisïau gweithlu GIG Cymru a chaiff 
egwyddorion ac argymhellion allweddol eu rhannu i'w defnyddio mewn prosesau 
adolygu a dylunio polisïau lleol.  
 



• Ym mis Medi 2023, penododd Llywodraeth Cymru reolwr Cydraddoldeb, 
Amrywiaeth a Chynhwysiant yn y tîm polisi Mamolaeth a Newyddenedigol, i 
symud y pwyntiau gweithredu mamolaeth a newyddenedigol ymlaen yn y Cynllun 
Gweithredu Cymru Wrth-hiliol. Bydwraig yw'r rheolwr sy'n cynrychioli'r mwyafrif 
byd-eang a bydd yn parhau i weithio gyda grwpiau rhanddeiliaid cymunedol 
allweddol i sicrhau y caiff atebion cynaliadwy eu rhoi ar waith ar gyfer materion 
allweddol. Mae hi wrthi'n cwmpasu fframwaith cenedlaethol ar gyfer lleisiau 
mamolaeth a newyddenedigol i ddylanwadu ar bolisïau a gwaith cyflwyno 
gwasanaethau. 

• Mae'r rheolwr Cydraddoldeb, Amrywiaeth a Chynhwysiant wedi gweithio gyda 
Choleg Brenhinol y Bydwragedd i gychwyn fforwm cymorth gan gymheiriaid 
(Mamolaeth Gynhwysol Cymru) i ddarparu arweiniad ac i rymuso gweithlu'r 
mwyafrif byd-eang. Mewn partneriaeth â Choleg Brenhinol y Bydwragedd (RCM), 
bydd tueddiadau a themâu yn cael eu hadrodd i Benaethiaid/y Cyfarwyddwr 
Bydwragedd yng nghyfarfodydd Cymru ac i'r Prif Swyddog Bydwreigiaeth er 
mwyn llywio cynlluniau polisi i'r dyfodol.  

• Mae swyddogaeth Safon Cydraddoldeb Hil y Gweithlu wedi'i sefydlu o fewn y 
Grŵp Iechyd a Gwasanaethau Cymdeithasol gan weithio ar y cyd â phartneriaid 
sy'n cyflawni ym mhob rhan o'r GIG a Gofal Cymdeithasol. Caiff y swyddogaeth 
hon ei harwain gan yr Athro Anton Emmanuel a oedd wedi arwain Safon 
Cydraddoldeb Hil y Gweithlu ar gyfer NHS England cyn hynny, ers 2020. O'i 
gweithredu'n llawn, bydd Safon Cydraddoldeb Hil y Gweithlu yn nodi ac yn mesur 
cynnydd ar ddangosyddion Cydraddoldeb Hil ar gyfer y gweithlu ar draws Gofal 
Eilaidd, Sylfaenol a Chymdeithasol.  

• Bydd casgliad data cyntaf Safon Cydraddoldeb Hil y Gweithlu ar gyfer gofal 
eilaidd ym mis Ebrill 2024, gyda gwaith casglu data ar gyfer gofal sylfaenol a 
gofal cymdeithasol yn cychwyn cyn mis Hydref 2024. Bydd adroddiadau yn cael 
eu cynhyrchu ar lefel Sefydliadol a chenedlaethol. Bydd y gofyniad i adrodd ar y 
data hyn yn y GIG yn cael ei fandadu drwy Fframwaith Perfformiad y GIG a bydd 
yn cynnwys data ar draws nodweddion gwarchodedig. 

• Ym mis Rhagfyr 2022, cyhoeddwyd cyllid ar gyfer cyfnod gweithredu Mamolaeth 
Ddigidol Cymru er mwyn mynd i'r afael â'r diffyg data dibynadwy i olrhain 
patrymau clinigol a chanlyniadau gwael mewn amser real ar sail ethnigrwydd, 
gan sicrhau y bydd y rhai sy'n gwneud penderfyniadau'n cael rhybuddion amserol 
er mwyn gallu ymyrryd ac uwchgyfeirio. Bydd hefyd yn fodd i sefydlu 
dangosfwrdd cenedlaethol cadarn a fydd yn cynnwys data allweddol ar sail 
ethnigrwydd mamau a babanod er mwyn sicrhau y caiff gwaith ei flaenoriaethu er 
mwyn mynd i'r afael â chanlyniadau gwael. 

• Yn unol â'r ymrwymiad a roesom yng Nghynllun Gweithredu Cymru Wrth-hiliol, 
rydym yn parhau i weithio gyda'r Grŵp Gorchwyl a Gorffen Lleiafrifoedd Ethnig 
Iechyd Meddwl i fynd i'r afael â'r rhwystrau y mae cymunedau ethnig leiafrifol yn 
eu hwynebu ac i gefnogi mynediad gwell i wasanaethau. Rydym yn bwriadu 
ymgynghori ar Strategaeth Iechyd Meddwl newydd ar ddiwedd y flwyddyn a bydd 
hyn yn cynnwys ffocws penodol ar gefnogi'r rheini gyda nodweddion 
gwarchodedig.  

• Mae hyrwyddo cymhwysedd diwylliannol un flaenoriaeth allweddol yn y Cynllun 
Cyflawni ar gyfer Iechyd Meddwl i Gymru – ac rydym wedi rhoi cyllid ychwanegol i 
elusen Diverse Cymru er mwyn iddi barhau â'i chynllun a'i hyfforddiant 
cymhwysedd diwylliannol. Daw'r cyllid hwn i ben ym mis Mawrth 2024. Bydd 
hyrwyddo cymhwysedd diwylliannol yn parhau i fod yn flaenoriaeth allweddol yn y 



Strategaeth Iechyd Meddwl newydd i Gymru – a chaiff hyn hefyd ei ategu gan 
Gynllun Gweithlu Iechyd Meddwl Strategol Addysg a Gwella Iechyd Cymru 
(AaGIC) a Gofal Cymdeithasol Cymru.  

• Mae meysydd gwaith allweddol eraill yn cynnwys datblygu canllawiau (gan 
Gwelliant Cymru) i wella mynediad i ymyriadau seicolegol a'u darparu i bobl o 
gymunedau Du, Asiaidd a Lleiafrifoedd Ethnig yng Nghymru. Rhagwelir y bydd y 
gwaith hwn yn cael ei gyhoeddi ar ddiwedd 2023.  

• Gan gydnabod anghenion grwpiau penodol, mae Llywodraeth Cymru hefyd yn 
parhau i ariannu Straen Trawmatig Cymru (£1.2 miliwn y flwyddyn) gyda'r nod o 
wella iechyd a llesiant pobl o bob oed sy'n byw yng Nghymru ac sy'n wynebu risg 
o ddatblygu anhwylder straen wedi trawma (PTSD) neu anhwylder straen wedi 
trawma cymhleth (CPTSD) neu sydd ag un ohonynt yn barod. Mae gan Straen 
Trawmatig Cymru ffrwd waith benodol sy'n canolbwyntio ar anghenion ceiswyr 
lloches, ffoaduriaid a mudwyr (gan gynnwys y rhai sydd â phrofiad byw).  

• Un o nodau hanfodol ein gwaith i ddatblygu olynydd Law yn Llaw at Iechyd 
Meddwl fydd lleihau anghydraddoldebau o ran mynediad a chanlyniadau i bob 
grŵp lle mae rhwystr i gael gafael ar gymorth. Bydd hyn yn cynnwys camau 
gweithredu i sicrhau bod gwasanaethau yn bodloni safonau Cymru gyfan ar gyfer 
cyfathrebu a gwybodaeth, a hefyd iaith a nodweddion gwarchodedig eraill. 
Rydym yn parhau i sicrhau bod adnoddau ar gael mewn sawl iaith –er mwyn 
cefnogi mynediad i ofal iechyd, sydd wedi cynnwys cyfieithu adnoddau megis 
Pecyn Cymorth y Ganolfan Genedlaethol ar gyfer Iechyd Meddwl ar gyfer 
pobl sydd wedi bod drwy ddigwyddiadau trawmatig a deunyddiau i 
hyrwyddo llinell gymorth iechyd meddwl CALL (i fwy nag 20 o ieithoedd).  Mae 
CALL hefyd yn defnyddio Language Line – sy'n golygu y gall unrhyw un sy'n 
ffonio'r llinell gymorth gael cymorth a chyngor yn ei ddewis iaith. Rydym hefyd yn 
gweithio gyda Iechyd Cyhoeddus Cymru i roi argymhellion Adroddiad HEAR 2 ar 
waith ar fynediad i ddehonglwyr ymhlith ceiswyr lloches, ffoaduriaid a mudwyr.  

• O ran monitro effeithiau yn barhaus: Mae trefniadau monitro parhaus ar waith ar 
gyfer mentrau fel ‘111, Pwyso 2’ a llinell gymorth iechyd meddwl CALL. Rydym 
hefyd yn gweithio gyda phartneriaid i ddatblygu'r Set Ddata Graidd Iechyd 
Meddwl. Rydym yn blaenoriaethu data demograffig – megis oedran, rhywedd ac 
ethnigrwydd – a fydd yn ein helpu i gynllunio gwasanaethau yn seiliedig ar 
anghenion a gofynion ein poblogaeth. Rydym yn deall yr angen i ddata fod ar 
gael i'r cyhoedd ac rydym yn gweithio tuag at gael dangosfwrdd cenedlaethol 
cychwynnol ar gyfer gweithgarwch iechyd meddwl cyn gynted â phosibl. Wrth i ni 
ddatblygu ein Strategaeth Iechyd Meddwl olynol, byddwn yn ystyried pa gamau 
pellach y gallwn eu cymryd. Bydd hyn yn destun ymgynghoriad ffurfiol ar ddiwedd 
y flwyddyn. 

• Yn fwy cyffredinol, gwyddom fod bylchau yn y data ar anghydraddoldebau 
iechyd. Mae'r bylchau hyn yn ei gwneud hi'n anodd asesu anghenion, targedu a 
blaenoriaethu ymyriadau yn gywir a gwerthuso eu heffaith ar bobl Cymru. Ar ben 
hynny, gellid ehangu effaith bosibl data wrth fynd i'r afael ag anghydraddoldebau 
iechyd pe bai setiau data'n cael eu dwyn ynghyd yn fwy effeithiol. Mae is-grŵp 
data (sy'n rhan o brif Grŵp Anghydraddoldebau Iechyd y GIG) yn gwneud gwaith 
i ystyried sut i fynd i'r afael â'r bylchau presennol a llywio ymyriadau a pholisïau 
yn y dyfodol. Drwy fynd i'r afael â'r bylchau hyn mewn data, bydd Grŵp 
Anghydraddoldebau Iechyd y GIG yn sicrhau y caiff ffocws ar 
anghydraddoldebau iechyd ei wreiddio ym mhob rhan o waith blaenoriaethol 
sefydliadau GIG Cymru. 

https://aagic.gig.cymru/gweithlu/cynllun-gweithlu-iechyd-meddwl-strategol/


• Ers iddo gael ei sefydlu ym mis Ebrill 2023, mae Llais, sef enw gweithredu Corff 
Llais y Dinesydd, wedi pwysleisio'r angen am sail sefydliadol mewn fframweithiau 
gwrth-hiliaeth a dulliau o hwyluso hunan-myfyrdod parhaus, atebolrwydd a sylw i 
degwch hiliol, a darparu cwestiynau i arwain y myfyrdodau hynny a'r ystyriaeth 
honno. Drwy fabwysiadu'r dulliau hyn, nod Llais yw bod yn fwy hygyrch ac yn fwy 
cynhwysol mewn arferion cyflogaeth a gweithlu ac wrth nodi profiadau ymarferol 
pobl Ddu, Asiaidd a Lleiafrifoedd Ethnig.  

 

• Mewn gofal cymdeithasol, mae Cymdeithas Cyfarwyddwyr Gwasanaethau 
Cymdeithasol Cymru wedi cwblhau prosiect i fapio anghenion iaith, 
dehongli/cyfieithu a diwylliannol presennol pobl ethnig leiafrifol sy’n defnyddio 
gwasanaethau gofal cymdeithasol er mwyn helpu i gynllunio gwasanaethau 
presennol a gwasanaethau ar gyfer y dyfodol a darparu cyfieithiadau llafar ac 
ysgrifenedig. Roedd a wnelo'r gwaith hwn â sicrhau gwaelodlin o niferoedd a 
natur y cwynion mewn perthynas â diffyg darpariaeth o gymharu â'r newidiadau a 
geisiwyd. Mae'r adroddiad ar gael yn: Darparu Gofal Cymdeithasol mewn Cymru 
Wrth-hiliol (adss.cymru)  

• Mae swyddogion gwasanaethau cymdeithasol Llywodraeth Cymru wedi gweithio 
gyda'u cydweithwyr ystadegau i gynnal dadansoddiad o'r holl ystadegau a 
gyhoeddwyd gan wasanaethau cymdeithasol Llywodraeth Cymru sy'n cynnwys 
mesur ethnigrwydd, a'r croestoriad â nodweddion gwarchodedig eraill. Nododd y 
dadansoddiad hwn feysydd lle roedd angen gwneud gwaith datblygu pellach a 
gwnaed argymhellion o ran sut i lenwi unrhyw fylchau yn y data cyhoeddedig. 
Mae'r Cyfrifiad Oedolion sy’n Derbyn Gofal a Chymorth bellach yn casglu data ar 
yr holl oedolion sy'n defnyddio gwasanaethau cymdeithasol ac yn cynnwys 
pwyntiau data ar ethnigrwydd fel bod gennym well gwybodaeth am bobl ethnig 
leiafrifol sy’n cael gwasanaeth cymdeithasol a’r mathau o wasanaethau y maent 
yn eu cael. 

• Mae Llywodraeth Cymru hefyd wedi nodi bylchau mewn data a pha gamau 
gweithredu y gellir eu cymryd i wella ansawdd data ar hunaniaethau hil ac 
ethnigrwydd (ochr yn ochr â'r nodweddion gwarchodedig eraill). Mae Llywodraeth 
Cymru yn gweithio gyda Gofal Cymdeithasol Cymru i adolygu a diwygio’r 
Strategaeth Ymchwil a Datblygu Gofal Cymdeithasol mewn perthynas â materion 
yn ymwneud â defnyddwyr ethnig lleiafrifol gwasanaethau gofal cymdeithasol a’r 
gweithlu gofal cymdeithasol (gan gynnwys profiadau ymarferol). 

• Bydd hyn yn gwella’r gwaith o ddatblygu, casglu a defnyddio tystiolaeth yng 
Nghymru a chysylltu unrhyw fylchau mewn ymchwil a all helpu i gyflawni’r holl 
Nodau a Chamau Gweithredu ym maes gofal cymdeithasol yn y Cynllun hwn. 

• Mae Llywodraeth Cymru hefyd yn gweithio'n agos gyda Gofal Cymdeithasol 
Cymru i wneud yn siŵr bod amrywiaeth yn eu penodiadau cyhoeddus drwy 
ymarfer recriwtio presennol y Bwrdd. Mae cyfarwyddiaeth gwasanaethau 
cymdeithasol Llywodraeth Cymru hefyd yn adolygu aelodaeth yr holl grwpiau o 
randdeiliaid er mwyn gosod disgwyliadau o ran cynrychiolaeth o gymunedau 
ethnig lleiafrifol.  

Tai 
• Mae adroddiad amrywiaeth Tai Cymdeithasol Cofrestredig ar gyfer 2021 yn 

dangos cynrychiolaeth o 6% i bobl ethnig leiafrifol ar fyrddau, sydd fymryn yn 
uwch na'r boblogaeth gyffredinol. Mae hyn yn gynnydd o 4% ers 2014. Fodd 
bynnag, mae'r adroddiad yn nodi'r diffyg amrywiaeth ymhlith cadeiryddion 
cymdeithasau tai ac yn pwysleisio'r angen am fwy o gynhwysiant mewn swyddi 
arwain.  

• Mae prosiect Get into Housing yn cynnig lleoliadau gwaith am dâl i unigolion sydd 
wedi bod yn ddi-waith am gyfnod hir o gymunedau ethnig lleiafrifol yng 
Nghaerdydd, sy'n cyd-fynd â nodau Cynllun Gweithredu Cymru Wrth-hiliol. Ar ben 
hynny, o 2023-24 ymlaen, bydd yn ofynnol i sefydliadau tai sy'n derbyn grantiau 
gael polisi Cydraddoldeb ac Amrywiaeth, gyda sylw penodol ar ei roi ar waith.  

• Mae rhai landlordiaid cymdeithasol cofrestredig yng Nghymru yn parhau i gynnal 
prosiect ‘llwybr at aelodaeth bwrdd’. Cyfle ar gyfer datblygiad proffesiynol 
parhaus yw'r prosiect, a'i nod yw sicrhau bod unigolion o gymunedau ethnig 
lleiafrifol sydd am gyfrannu at arwain sefydliad mewn sefyllfa well i wneud hynny. 

• Mae cynnydd wedi'i wneud wrth hyfforddi staff mewn sefydliadau tai. Ym mis 
Mawrth 2023, roedd Tai Pawb wedi rhoi hyfforddiant i 547 o bobl ar 
gydraddoldeb, amrywiaeth a chynhwysiant, a dywedodd 92% o'r rhai a fu'n 
bresennol y byddent yn argymell yr hyfforddiant i eraill.  

• Mae'r Bwrdd Cynghori Cenedlaethol ar gyfer Rhoi Diwedd ar Ddigartrefedd wedi 
llwyddo i recriwtio aelodau annibynnol o gefndir Du, Asiaidd ac Ethnig Leiafrifol. 
Cafodd yr hysbyseb ar gyfer mynegi diddordeb yn rôl Cadeirydd y Bwrdd ei 
rhannu â sefydliadau cydraddoldeb, megis Anabledd Cymru, Stonewall Cymru, 
Rhwydwaith Cydraddoldeb Menywod Cymru a Thîm Cymorth Lleiafrifoedd Ethnig 
ac Ieuenctid Cymru i annog casgliad mwy amrywiol o ymgeiswyr. 

• Cafodd ymgyrch recriwtio'r gweithlu er mwyn annog amrywiaeth eang o bobl i 
ymuno â'r sector cymorth digartrefedd a thai ei lansio ym mis Chwefror 2023.  Er 
y daw canlyniad yr ymgyrch hon i'r amlwg yn fwy cyflawn dros amser, mae'n 
werth nodi ar hyn o bryd mai nifer defnyddwyr y safle swyddi ym mis Mawrth 
2023 oedd 19,101 o gymharu â 574 cyn yr ymgyrch. Mae'r adborth cychwynnol 
wedi dangos cynnydd yn amrywiaeth, nifer ac ansawdd yr ymgeiswyr. 
 

 
 
 
 
 
 
 
 
 
 
 
 



 
Trosedd a Chyfiawnder  
• Mae ein Cynllun Gweithredu Gwrth-hiliol yn cynnwys pennod benodol ar Drosedd 

a Chyfiawnder, gan amlinellu'r gwaith y mae Llywodraeth Cymru yn ei symud 
ymlaen, gan gynnwys gwaith ar droseddau casineb a thynnu sylw at 
bwysigrwydd gwrth-hiliaeth pryd bynnag y byddwn yn ymgysylltu â Llywodraeth y 
DU ar faterion cyfiawnder. Mae'n tynnu sylw at y gwaith ar y cyd gan bartneriaid 
Cyfiawnder Troseddol yng Nghymru, gan gynnwys Plismona yng Nghymru, 
Gwasanaeth Llysoedd a Thribiwnlysoedd Ei Fawrhydi a Gwasanaeth Carchardai 
a Phrawf Ei Fawrhydi yng Nghymru, ar gynllun gwrth-hiliaeth penodol ar gyfer y 
system cyfiawnder troseddol yng Nghymru. Cafodd y Cynllun Gweithredu Gwrth-
hiliaeth Cyfiawnder Troseddol i Gymru yma ei lansio ar 8 Medi 2022 a chafodd ei 
gyd-gynhyrchu gyda phobl o leiafrifoedd ethnig ledled Cymru. Mae'r Cynllun yn 
ategu Cynllun Gweithredu Cymru Wrth-hiliol Llywodraeth Cymru ac rydym wedi 
cytuno ar ddull o reoli'r rhyngweithio rhwng y ffordd y caiff y ddau gynllun eu 
cyflawni. 

• Er mwyn cael system cyfiawnder troseddol gwrth-hiliol a mwy cymwys yn 
ddiwylliannol, mae'r Tasglu Cydraddoldeb Hil, sy'n gyfrifol am roi'r Cynllun 
Gweithredu Gwrth-hiliaeth Cyfiawnder Troseddol ar waith, wedi sefydlu ffrwd 
waith ar “Gymhwysedd Diwylliannol, Addysg a Hyfforddiant. Mae'r ffrwd waith 
hon yn dod o hyd i'r pecynnau addysg a hyfforddiant effeithiol sy'n seiliedig ar 
dystiolaeth ac yn ymwneud â hil sydd ar gael ar hyn o bryd i gyflogeion ym mhob 
rhan o'r gweithlu cyfiawnder troseddol yng Nghymru. 

• Rydym wedi gweithio gyda'r heddlu a phartneriaid cyfiawnder troseddol eraill i 
greu Cynllun Gweithredu Gwrth-hiliaeth Cyfiawnder Troseddol a lansiwyd ym mis 
Medi 2022. Mae'n nodi saith ymrwymiad er mwyn sicrhau system gyfiawnder 
wrth-hiliol yng Nghymru yn ymarferol. Mae'r Cynllun yn ategu Cynllun Gweithredu 
Cymru Wrth-hiliol ac rydym wedi cytuno ar ddull o reoli'r rhyngweithio rhwng y 
ffordd y caiff y ddau gynllun eu cyflawni. 

• Mae panel annibynnol yn goruchwylio Cynllun Gweithredu Gwrth-hiliaeth 
Cyfiawnder Troseddol, a chafodd ei gyfarfod cyntaf ym mis Ionawr 2023.  
Datblygwyd Cynllun Gweithredu 2 flynedd i gymell cynnydd ar wireddu 
ymrwymiadau yn y cynllun.  

• Rydym yn cefnogi dioddefwyr troseddau casineb a gafodd eu cymell gan hiliaeth 
drwy ariannu Canolfan Cymorth Casineb Cymru, a gynhelir gan Cymorth i 
Ddioddefwyr Cymru. Mae hyn yn darparu gwasanaeth eirioli a chyngor 
cyfrinachol am ddim i bobl sydd wedi dioddef troseddau casineb hiliol, gan 
gynnwys troseddau casineb croestoriadol.  

• Rydym yn gweithio i ddileu agweddau creulon trwy gyflwyno ein hymgyrch 
gyfathrebu atal troseddau casineb, sef Mae Casineb yn Brifo Cymru, a fydd ar 
waith tan o leiaf fis Mawrth 2024. 

• Rhoddir cyllid i Ymddiriedolaeth Diwrnod Cofio'r Holocost ar gyfer cyflogi 
gweithiwr cymorth yng Nghymru i annog gweithgareddau coffa yng Nghymru ar 
gyfer Diwrnod Cofio'r Holocost 2024. 

• Mae'r Rhaglen Cydlyniant Cymunedol yn ariannu wyth tîm ledled Cymru i roi 
cymorth rheng flaen i gymunedau, er mwyn helpu i fonitro a lliniaru tensiynau. 
Bydd y rhaglen yn cael ei hariannu tan 2025/2026. 

• Rydym yn cefnogi partneriaid cyfiawnder troseddol i gryfhau'r sail dystiolaeth i 
nodi gwahaniaethau hiliol yn y system gyfiawnder. Fel rhan o'r gwaith i fonitro 

https://www.southwalescommissioner.org.uk/media/2451/c22-0119_criminal-justice-anti-racism-action-plan-for-wales_report_criminal-justice-in-wales_welsh_pages.pdf
https://www.southwalescommissioner.org.uk/media/2451/c22-0119_criminal-justice-anti-racism-action-plan-for-wales_report_criminal-justice-in-wales_welsh_pages.pdf


cynnydd o ran rhoi Cynllun Gweithredu Gwrth-hiliaeth Cyfiawnder Troseddol ar 
waith, mae dangosfwrdd gwahaniaethau ar sail hil wedi cael ei ddatblygu a gaiff 
ei lenwi â data gan bob un o'r partneriaid cyfiawnder troseddol sydd wedi 
ymrwymo i'r Cynllun.  

• Datblygodd Canolfan Cymorth Casineb Cymru a ariennir gan Lywodraeth Cymru 
Fforwm Eiriolaeth Profiad Bywyd i geisio gwella'r gwasanaeth yn barhaus. Mae'r 
Fforwm yn cynnwys cyn defnyddwyr gwasanaeth, gan gynnwys cynrychiolwyr o 
bum haen troseddau casineb. Mae'r Fforwm yn rhoi adborth gwerthfawr i'r 
Ganolfan, a ddefnyddir i adolygu'r gwasanaeth, fel gweithdrefnau cwyno'r 
Ganolfan a nodi rhwystrau i roi gwybod am droseddau casineb. Gwnaeth 
aelodau'r Fforwm helpu i lywio datblygiad cam diweddaraf ymgyrch atal 
troseddau casineb Llywodraeth Cymru hefyd, sef Mae Casineb yn Brifo Cymru.  

• O ran trosedd a chyfiawnder, bydd Panel Annibynnol Goruchwylio a Chynghori 
yn cyfrannu at brofiadau bywyd unigol a monitro'r gwaith o gyflawni'r 7 
ymrwymiad yng Nghynllun Gweithredu Gwrth-hiliaeth Cyfiawnder Troseddol i 
Gymru dan arweiniad partneriaid Cyfiawnder Troseddol yng Nghymru gyda 
chymorth Llywodraeth Cymru. Bydd yn profi p'um a yw'r cynllun yn gwneud 
gwahaniaeth go iawn ar lefelau llawr gwlad a gweithredol. Datblygwyd Cynllun 
Gweithredu dwy flynedd drafft i bontio'r bwlch gweithredu a bydd adroddiad 
blynyddol yn nodi'r cynnydd y mae pob partner cyfiawnder yn ei wneud tuag at yr 
ymrwymiadau hyn.  

• Fel rhan o'r gwaith i fonitro cynnydd o ran rhoi Cynllun Gweithredu Gwrth-hiliaeth 
Cyfiawnder Troseddol ar waith, mae dangosfwrdd gwahaniaethau ar sail hil wedi 
cael ei ddatblygu a gaiff ei lenwi â data gan bob un o'r partneriaid cyfiawnder 
troseddol sydd wedi ymrwymo i'r Cynllun. Caiff ei ddefnyddio i fesur 
effeithiolrwydd y cynllun. 

• Caiff swyddogion Llywodraeth Cymru o'r Uned Gwahaniaethau ar Sail Hil eu 
cynrychioli ar ffrwd waith Data a Pherfformiad Cynllun Gweithredu Gwrth-hiliaeth 
Cyfiawnder Troseddol a byddant yn sicrhau bod gwaith y ffrwd waith hon yn 
cydgysylltu â'r gwaith a wneir yn yr Uned Tystiolaeth Gwahaniaethau ar Sail Hil. 

• Bydd Llywodraeth Cymru yn parhau i ddwyn partneriaid ym maes cyfiawnder 
troseddol i gyfrif am gynnydd ac annog newid. 

Atodiad 2 

Yr Uned Tystiolaeth Gwahaniaethau ar Sail Hil 

Ymhlith y prosiectau y mae'r Uned Tystiolaeth Gwahaniaethau ar Sail Hil wedi bod 

yn eu cyflawni/wedi'u cyflawni yn cynnwys:  

• Archwiliad data o ystadegau nodweddion gwarchodedig a gyhoeddwyd gan 

Lywodraeth Cymru sydd wedi sefydlu ble mae bylchau'n bodoli (bydd y cam 

cyntaf yn cael ei gyhoeddi ar ddechrau 2024). Mae ail gam y gwaith hwn yn 

ymwneud ag edrych ar ystadegau a gesglir ond na chânt eu cyhoeddi'n fewnol a 

cheisio deall pam na chânt eu cyhoeddi ac annog pobl i wneud hynny lle y bo'n 

bosibl.  

• Ochr yn ochr â'r archwiliad, mae’r uned yn cwmpasu prosiect ymchwil i gyd-fynd 

ag ef sy'n ystyried yr heriau a'r rhwystrau i gasglu data cydraddoldeb ar draws 

amrywiaeth o dystiolaeth. Nod y prosiect hwn yw nodi atebion i'r heriau hyn er 

mwyn cefnogi dadansoddwyr i fynd i'r afael â nhw.  

• Cynhaliwyd arolwg peilot o amrywiaeth arweinwyr mewn cyrff sector cyhoeddus a 

sut y caiff data amrywiaeth y gweithlu eu casglu er mwyn llywio gwaith yn y 

dyfodol yn ymwneud ag amrywiaeth y gweithlu ac arweinwyr cyhoeddus. Ochr yn 

ochr â'r arolwg, mae adolygiad o lenyddiaeth yn arfarnu strategaethau i gynyddu 

amrywiaeth, rhwystrau i gyfraddau recriwtio, cadw a dilyniant gyrfa, dulliau ar 

gyfer monitro amrywiaeth a buddiannau ac effeithiau amrywiaeth. Cyhoeddwyd yr 

arolwg yn ystod haf 2023 ac mae disgwyl adroddiad ar yr arolwg peilot ar 

ddechrau 2024; bydd hyn yn cynnwys argymhellion i gasglu gwybodaeth am 

gydraddoldeb ar Fyrddau Cyrff Sector Cyhoeddus yn barhaus ac yn rheolaidd.  

• Mae asesiad dichonoldeb o hwb sampl ethnigrwydd i Arolwg Cenedlaethol Cymru 

yn cael ei gynnal. Cwblhawyd adolygiad cyflym mewnol o opsiynau hwb sampl 

posibl ar gyfer hyn, ac mae asesiad technegol o ddulliau samplu wedi'i 

gomisiynu.  

• Cyhoeddwyd datganiad ystadegol o Gyfrifiad ar 5 Gorffennaf, 2023. Mae hwn yn 

darparu data cryno ar grwpiau ethnig yn ôl iechyd, tai, canlyniadau addysg a 

statws economaidd ar gyfer unigolion ac aelwydydd a oedd yn drigolion arferol 

yng Nghymru ar adeg y cyfrifiad, ar 21 Mawrth 2021. Bydd hyn yn ffurfio un o'r 

llinellau sylfaen ar gyfer gwerthuso Cynllun Gweithredu Cymru Wrth-hiliol. Mae'r 

Uned Tystiolaeth Gwahaniaethau ar Sail Hil yn ystyried opsiynau dadansoddi 

data pellach gan ddefnyddio data'r Cyfrifiad e.e. croestoriadedd. 

• Cyhoeddwyd is-adroddiad ethnigrwydd o adroddiad blynyddol Llesiant Cymru ar 

28 Medi, 2023. 

Mae gwaith yr Uned Tystiolaeth Gwahaniaethau ar Sail hil ar ddatblygu fframwaith i 

nodi sut i fesur a gwerthuso effaith Cynllun Gweithredu Cymru Wrth-hiliol ym mhob 

rhan o Lywodraeth Cymru a'r sector cyhoeddus ehangach yn cael ei gynnal ar y cyd 

ag is-grŵp tystiolaeth y Grŵp Atebolrwydd Allanol sy'n cynnwys aelodau a chanddynt 

ddiddordeb ac arbenigedd mewn mesur.  Mae'r fframwaith drafft wrthi'n nodi sut mae 



Cynllun Gweithredu Cymru Wrth-hiliol yn bwriadu esgor ar newid o gamau 

gweithredu i nodau, tystiolaeth o weld y newid a ddymunir a nod cyffredinol Cymru 

wrth-hiliol.  

Mae datblygiad y fath fframwaith yn dibynnu'n helaeth ar gasglu data a thystiolaeth 

ansawdd uchel i fesur newidiadau i arferion a chanlyniadau mewn meysydd polisi, yn 

ogystal â chanlyniadau cyffredinol i bobl.  

Bydd yr Uned Tystiolaeth Gwahaniaethau ar Sail Hil yn canolbwyntio ar gasglu 

profiadau byw pobl o gefndiroedd lleiafrifoedd ethnig er mwyn mesur a deall effaith a 

chynnydd ar y tir. Mae'r uned yn ceisio gweithio'n agos gyda'r sawl â phrofiadau byw 

(gan ddefnyddio cysylltiadau trwy is-grŵp ymchwil a thystiolaeth y Grŵp Atebolrwydd 

Allanol) er mwyn sicrhau y caiff eu safbwyntiau eu cynnwys. 

Er bod yr uned yn cydnabod bod hyn yn agwedd allweddol ar ei gwaith, mae'r math 

hwn o ymchwil yn ddwys o ran amser ac adnoddau ac mae'r uned yn ystyried yn 

ofalus sut i gyflawni'r gwaith hwn mewn ffordd effeithiol. Yn ogystal, mae'n bwysig 

nodi rhai o'r heriau yn hyn o beth, fel sicrhau nad ydym yn rhoi gormod o faich ar 

gyfranogwyr a sicrhau tâl digonol a'n bod yn gweithredu ar y dystiolaeth a gasglwn. 

Mae'r uned yn gweithio'n agos gyda chydweithwyr yn yr unedau tystiolaeth 

cydraddoldeb ac anabledd, sy'n datblygu dull o gyd-gynhyrchu ymchwil, gan 

gynnwys mynd i'r afael â'r heriau a'u goresgyn. 

• Mae'r Uned Tystiolaeth Gwahaniaethau ar Sail Hil yn cefnogi meysydd polisi a 

dadansoddwyr i fesur cynnydd yn eu meysydd ac yn:  

o Pwysleisio pwysigrwydd meddu ar ddull cyson o gasglu data 

ethnigrwydd;  

o deall pa ddata a thystiolaeth ethnigrwydd sy'n cael eu casglu a nodi'r 

bylchau;  

o rhoi cyngor, arweiniad a chymorth i gydweithwyr polisi a dadansoddol 

wrth gasglu a dadansoddi data a thystiolaeth ar ethnigrwydd;  

o rhannu'r gwersi a ddysgwyd am arfer da a heriau;  

o dylanwadu ar gasglu data a thystiolaeth ethnigrwydd a sicrhau eu bod 

yn cefnogi'r nod o ddatblygu dangosyddion mesur i ddangos effaith y 

cynllun;  

o prif-ffrydio'r gwaith o gasglu data a thystiolaeth ethnigrwydd drwy'r 

ymchwil a wneir gan Lywodraeth Cymru.  

• Bydd y prosiectau Uned Tystiolaeth Gwahaniaethau ar Sail Hil amrywiol parhaus 

ac a gyhoeddwyd yn mynd i'r afael â rhai o'r bylchau blaenoriaeth mewn 

tystiolaeth a fydd yn cyfrannu at y fframwaith gwerthuso. Bydd fframwaith 

gwerthuso Cynllun Gweithredu Cymru Wrth-hiliol yn darparu'r map ffordd o ran 

sut i fynd i'r afael â bylchau mewn tystiolaeth feintiol a thystiolaeth o brofiad byw 

ar gyfer Cynllun Gweithredu Cymru Wrth-hiliol.  



• Mae'r Uned Tystiolaeth Gwahaniaethau ar Sail Hil yn cydnabod bod y dasg o 

wella'r gwaith o gasglu data a thystiolaeth ethnigrwydd a gwerthuso effaith 

Cynllun Gweithredu Cymru Wrth-hiliol yn aruthrol ac ni ellir ei gwneud heb 

bartneriaeth agos ag amrywiaeth eang o randdeiliaid mewnol ac allanol, gan 

gynnwys partneriaid sector cyhoeddus a'r rhai sydd â phrofiad ymarferol. Mae'r 

enghraifft ganlynol yn un o'r ffyrdd niferus maent yn gweithio gydag eraill i fynd i'r 

afael â bylchau drwy ddylanwadu ar y gwaith o gasglu data a thystiolaeth 

ethnigrwydd a sicrhau eu bod yn cefnogi gwerthusiad o effaith Cynllun 

Gweithredu Cymru Wrth-hiliol:  

Astudiaeth achos: Addysg a'r Uned Tystiolaeth Gwahaniaethau ar Sail Hil  

o Roedd cydweithwyr polisi Addysg Bellach am ymgymryd â gwaith ymchwil 

ansoddol gyda'r bwriad o ddeall yn well brofiadau ymarferol dysgwyr a staff o 

leiafrifoedd ethnig yn y sectorau Addysg Bellach, prentisiaeth a dysgu 

oedolion, gan gynnwys eu profiadau o wahaniaethu ar sail hil ac aflonyddu 

hiliol a'u safbwyntiau ar beth sydd angen ei newid i gyflawni uchelgais wrth-

hiliol Cymru. Gwnaethant gefnogi cydweithwyr i bennu, caffael a sicrhau 

ansawdd y gwaith i wneud yn siwr ei fod yn rhoi profiadau ymarferol pobl o 

leiafrifoedd ethnig wrth wraidd gwaith cynllunio a chyflawni ymchwil, drwy 

sicrhau bod pobl o leiafrifoedd ethnig yn chwarae rolau arweiniol wrth 

gyflawni'r contract hwn, a thrwy sicrhau bod canlyniadau ymchwil ansoddol yn 

cael eu defnyddio i ffurfio'r gwaith parhaus o gyflawni camau gweithredu 

gwrth-hiliol i'r sector Addysg Bellach.  

o Maent yn defnyddio'r gwersi a ddysgwyd o ymgymryd â'r darn hwn o waith 

ymchwil profiad ymarferol mewn caffael a chynnal y gwaith ymchwil i lywio ein 

hymarfer ein hunain a rhannu hwn â chydweithwyr polisi a dadansoddol. 

Cyhoeddwyd yr ymchwil hon ar 5 Hydref, 2023.   

Yn dilyn cyhoeddi fframwaith gwerthuso Cynllun Gweithredu Cymru Wrth-hiliol, bydd 

yr Uned Tystiolaeth Gwahaniaethau ar Sail Hil yn parhau i weithio gyda meysydd 

polisi i'w cefnogi i wella tystiolaeth blaenoriaeth a mesurau perfformiad yn eu 

meysydd. Yng nghamau diweddarach yr archwiliad data, bydd yr Uned Tystiolaeth 

Gwahaniaethau ar Sail Hil yn edrych y tu hwnt i gwmpas Cynllun Gweithredu Cymru 

Wrth-hiliol, gyda'r bwriad o wella tystiolaeth ethnigrwydd mewn partneriaeth â 

chydweithwyr dadansoddol ar raddfa ehangach. 

 

https://www.llyw.cymru/tuag-addysg-bellach-wrth-hiliol-ymchwil-ansoddol-ar-brofiadau-bywyd-dysgwyr-staff

